
lI-Kreattivita mil-Lenti tas-Surmast

Grazzi lil dawk il-genituri kollha li wiegbu ghall-attivita Lilek se Narak.
Din kienet Open Day b’differenza. ll-genituri minbarra li gew mistiedna
jduru mal-iskola, jilaghbu ma’ wliedhom u mal-ghalliema u fl-ahhar jieklu
healthy breakfast, kellhom ukoll I-opportunita biex jiltagghu mad-diretturi
spiritwali tal-iskola. M’ghandi I-ebda dubju li kull min attenda mhux talli
ha gost, talli tghallem ukoll kif ghandu jipprepara ikel li hu tajjeb
ghas-sahha. Din I-inizjattiva intghogbot hafna mill-genituri u wrew
ix-xewqa li ssir aktar spiss.

Nhar il-Gimgha 1-14 ta’ Mejju l-iskola taghna ghamlet pass iehor il
quddiem fl-istorja taghha. Is-sala |-gdida zzanznet biex jigi organizzat
Jum il-Premjazzjoni. Kull min attenda seta’ japprezza u jara b’ghajnejh
ix-xoghol kbir u ta’ livell gholi li sar mill-ghalliema biex jittella’ I-
programm. Dan is-su¢¢ess zgur li ma kienx ikun possibbli li kieku
I-ghalliema m’ emmnux fiz-zghazagh maghzula u li kieku l-istudenti u
I-ghalliema m’ghamlux sagrificcji kbar. It-tahrig kollu sar waqt il-brejk u
kien hemm ukoll studenti li ma hargux ma’ shabhom biex ma jitilfux
mit-tahrig. Nixtieq nirringrazzja minn qalbi lill-istudenti u |-ghalliema
kollha tal-isforz kollu li ghamlu.

|d-devozzjoni lejn il-Madonna fl-irhula ta” madwar I-iskola hija wahda
kbira u ghalhekk l-iskola hasset li kien wasal iz-zmien biex fl-iskola
taghna nkomplu nsahhu din il-gibda lejn Ommna Marija. L-iskola
ddecidiet, wara hafna lagghat u diskussjonijiet, li tinxtara statwa
tal-Madonna tal-Mirakli u li titpogga fuq pedestall fil-bitha, fejn issir
it-talba ghall-istudenti kollha. Id-disinn tal-pedestall sar mis-Sur C.
Carter, ghalliem tal-Arti.

It-Tmiem jew il-Bidu? ... Tas-Success

Din is-sena skolastika waslet fi tmiemha. Sfortunatament ghal xi studenti dan
ifisser il-bidu tal-istudju taghhom! Biex jirnexxu tassew, l-istudenti jridu jaqdu
d-dmirijiet taghhom matul is-sena kollha. Dan isir billi jaghmlu x-xoghol li jinghataw
mill-ghalliema, jiehdu hsieb idahhlu |-gari bhala passatemp taghhom u jimxu
mar-regolamenti tal-iskola. Huwa b’dan il-mod li jkollna s-su¢¢ess kemm fir-rizultati
tal-ezamijiet, kif ukoll fl-irgulija ta’ dawn iz-zghazagh.

Quddiemhom [-istudenti ghandhom sajf li fih jehtieg li jgawdu u jistriehu.
Madanakollu I-genituri ghandhom jaraw li I-edukazzjoni ta’ wliedhom ma tigix
traskurata f'dan iz-zmien. Hadd ma jista’ jippretendi li fis-sajf jitkisser dak kollu li
jkun inbena matul is-sena skolastika u mbaghad jerda’ jsir kollox hekk kif I-istudenti
jergghu lura l-iskola f'Settembru. Is-suc¢éess tal-istudenti jrid iz-zmien u s-
sagrific¢ju biex jinkiseb. Kemm I-ghalliema kif ukoll il-genituri ghandhom jigbdu
l-istess habel li bih jidderiegu lit-tfal sabiex jiksbu I|-ghanijiet u s-suc¢cessi li
jisthoqgilhom. Ghaldagstant mal-gari ghandu jigi mrawwem ukoll |-gharfien
kulturali billi I-§genituri jiehdu lit-tfal jaraw xi wirjiet, postijiet stori¢i, drammi u wara
jhegguhom ffittxu fuq dak li jkunu tghallmu. Jekk ikun hemm I-interess mill-genituri,
dan se jnissel |-interess ghat-taghlim fl-istudenti. B’hekk tithaqgas il-hela ta’ hin li
l-istudenti jghaddu quddiem il-kompjuter biex jic¢ettjaw u jilaghbu.

Is-Sur W. Incorvaja
Ghall-Bord Editorjali

...Ikompli minn pagna 1

11-25 ta’ Mejju kien jum iehor kbir ghall-iskola taghna. Dakinhar saret |-attivita 7000
in 10 fejn ilkoll flimkien bdilna elf flixkun tal-plastik felf kontenitur utli fghaxar
minuti. L-attivita infethet mill-Ministru ghar-Rizorsi u |-Affarijiet Rurali, I-Onor
George Pullicino.

Dakinhar inghaqdu maghna wkoll studenti mill-Universita ta’ Belmont fl-Istati Uniti,
li gew fpajjizna biex jagsmu mal-istudenti Maltin |-esperjenzi taghhom fil-
basketball, biss huma hadu gost li kienu parti minn din l-attivita mhux tas-soltu.

Naghlaq billi nawgura lill-istudenti kollha li jkollhom rizultati tajbin fl-ezamijiet
tal-ahhar tas-sena; madankollu nfakkarhom ukoll li s-su¢¢ess ma jigix
mix-xejn, izda minn hidma kontinwa matul is-sena.

Is-Sur R. Portelli
Kap tal-iskola

L-ghazla tas-suggetti fit-tieni sena

Kemme-il decizjoni ghamilt illum? Kif ghamilthom? Kollha kienu tajbin? Ghaliex?
Li wiehed jaghmel decizjoni hi haga ta’ kuljum, hemm min itella’ s-sold, hemm min
jimxi bir-ragunar, hemm min skont kif ihossu dak il-hin, hemm minn inalli [il
haddiehor jaghmel id-decizjoni ghalih. Li wiehed jitghallem il-hila ta’ kif jaghmel
decizjoni tajba hu importanti u kull sistema edukattiva tajba trid tara li I-istudenti
jitghallmuha.

Fit-Tieni Sena I-istudenti huma mitluba i
jaghmlu ghazla ta’ suggett jew tnejn skont
fliema klassi jkunu. Din hi opportunita fejn
l-istudenti mhux biss jitghallmu I-hila ta’ kif ,
jaghmlu decizjoni tajba, imma wkoll iwettquha
u biz-zmien jesperjenzaw [-effett ta’ din }
id-decizjoni.

B'dan il-ghan thejja programm ta’ attivitajiet,
fejn ippartecCipaw kemm il-genituri u l-istudenti kif
ukoll numru kbir ta’ ghalliema. F’Jannar il-genituri kellhom laggha fejn

gie diskuss kif setghu jghinu lil uliedhom jitghallmu kif issir decizjoni tajba.
Sadanittant I-istudenti fil-lezzjonijiet tal-PSD kienu ged jitrattaw is-suggett ta’ kif
taghmel decizjoni.

Ftit gabel I-Ghid I-istudenti gew moghtija ktejjeb imhejji mill-ghalliema tad-diversi
suggetti dwar kull suggett. F’dan il-ktejjeb l-istudent seta’ jara x’jinvolvi kull
suggett, x'hiliet ghandek bzonn, u fejn jista’ jwasslek. Gimaghtejn wara I-Ghid
l-istudenti flimkien mal-genituri kienu mistiedna biex jattendu ghall-fiera tas-
suggetti fejn mhux biss semghu ghalliema tas-suggetti jispjegaw x'inhu s-suggett,
imma setghu wkoll jistagsu xi diffikultajiet jew kurzitajiet li seta’ kellhom. Kemm
iI-genituri kif ukoll l-istudenti setghu jaghmlu appuntament kemm mal-ghalliema
tas-suggetti kif ukoll mal-ghalliema tal-guidance biex ji¢caraw iktar I-ideat.
L-ghalliema tal-guidance anke marru jduru klassi klassi fejn i¢¢araw u regghu
rrivedew xi punti ta’ kif issir dec¢izjoni tajba. Imma kull decizjoni trid tigi mwettqa.
Kienet ir-responsabbilta tal-istudent li jaraw li jimlew |-applikazzjoni tajjeb u li tkun
migbura sad-data tal-gheluq.

Kien process twil li mhux biss holoq opportunita fejn l-istudenti tghallmu kif jiehdu
decizjoni u jwettquha imma wkoll holoq opportunita fejn genituri u tfal
tkellmu u ddiskutew flimkien. Kien ukoll mument fejn I|-istudenti
hassewhom li ged jikbru u ghalhekk gew afdati b’responsabbilta.

|s-Sur M. Cassar
Ghalliem tal-Guidance

Ghat-tieni sena konsekuttiva giet organizzata il-Job Exposure Week ghall-
istudenti tal-Hames Sena. IlI-grupp ta’ din is-sena kien jghodd iktar minn 160
student ghalhekk gie deciz li I-grupp jingasam fi tnejn. Ghalhekk wara li lestew
l-ezamijiet ta’ nofs is-sena, I-ewwel grupp hareg fl-ewwel gimgha ta’ Marzu u
t-tieni wiehed il-gimgha ta’ wara. B’kollox hadu sehem iktar minn 30
kumpanija li kienu jvarjaw minn xoghlijiet f'setturi
/’Tﬂ\ tas-sahha, kumpaniji fil-gasam tal-manifattura u
4 B 4 ) kummerd, kunsilli lokali, negozji zghar, edukazzjoni
% % (sport u kindergartens), agrikoltura u I-kura tal-
‘ annimali, media, uffi¢ini u kompjuters, u turizmu.
_ Tul din il-gimgha l-istudenti mhux biss kellhom
imiddu idhom ghal xoghol hafif imma wkoll jahsbu
4@ U jimlew Jog book, u jirriflettu dwar x’kien ghaddej
madwarhom tul din |-esperjenza. Xi ghalliema
marru regolarment jaraw li kollox kien sew.

Biex din [|-attivita tkun success, ix-xoghol kien ilu li nbeda mis-sena |-ohra. Barra
minn hekk matul is-sena kollha I-istudenti kienu ged jigu ppreparati fil-lezzjonijiet
tal-career studies.

Kienu hafna l|-esperjenzi li I-istudenti hadu maghhom. Kien hemm min beda
jinduna li d-dinja tax-xoghol mhix ezatt kif kien jahsibha hu. Kien hemm min ra
li fil-fatt hu aktar kapaci milli haseb u b’nagra impenn izjed kapadi jasal fejn jixtieq.
Kien hemm min beda xoghol li haseb li kien mod u hareg b’idea kompletament
differenti. Din grat f'diversi postijiet spe¢jament min hadem fil-qasam tas-sahha
u ma’ nies bi bzonnijiet specjali. Kien hemm min induna li mhux ser isib kollox
lest u jrid juri izjed impenn u inizjattiva. ll-kummenti generali fuq I-istudenti
mill-industrijalisti kienu pozittivi hafna.

Ma Kinitx biss esperjenza ghall-istudenti. Ghalkemm il-genituri raw I-importanza
ta’ din l-esperjenza u xtaquha, ma jistax jongos li ma nkwetawx xi ftit. It-trasport
lejn il-post tax-xoghol, il-gawmien kmieni u I-puntwalita, ma min se jkunu u ma’
xiex se jiltagghu kienu biss ftit minn dan |-inkwiet. Biss hafna minn dawk li ghamlu
din l-esperjenza kkummentaw li ghaddiet malajr wisq u li kieku kienet itwal, imqar
gimaghtejn, kien ikun ahjar.

Is-Sur M Cassar
Ghalliem tal-Guidance

Nhar il-Famis 22 t" April, grupp ta’ 38 student tal-Franciz marru |-Grotto Tavern,
ir-Rabat. Hemmhekk iltaqgghu mal-kok Franciz Didier u I-mara tieghu Alexandra.
Hu spjegalhom kif isiru I-crépes (Pancakes) u x’'ingredjenti jkollhom bzonn. Wara
beda jistagsihom mistogsijiet dwar il-kultura Franciza. Kull min wiegeb tajjeb kellu
¢-Cans johrog u jsajjar il-crépe hu. Minn hawn u minn hemm Didier, jew kif inhu
maghruf ahjar Didi, ta ¢ans lil kulhadd u b’hekk kull student kellu I-opportunita
jsajjar.

Wara kilna I|-crépes li konna sajjarna. L-ewwel
doqgna |-galette bil-perzut u I-gobon u wara I-crépe
bi¢-Cikkulata skura. L-istudenti tant ghogbuhom
li hafna minnhom marru lura d-dar u regghu sajru
minnhom biex jikluhom!

Is-Sa E. Grech Scicluna u s-Sa C. Stafrace
Ghalliema tal-Franciz

L-istudenti kollha tal-ewwel sena flimkien mal-
istudenti tal-hiliet bazici tat-tieni sena u tar-raba’
'sena, kellhom zjara edukattiva fil-gnien ta” San
\Anton. F'din iz-zjara, I-istudenti kienu involuti

e fzewq attivitajiet: attivita minnhom kienet dik
s |i |l-istudenti marru lura fiz-zmien u raw kif kienu
\jsiru diversi snajja’ maltin, bhalma huma
\l-insig, il-bizzilla, l-iskultura fil-gebel u I-
filugranu; l-attivita l|-ohra kienet dik ta’
‘treasure hunt, fejn l-istudenti riedu jsibu xi
informazzjoni li tinsab fil-gnien ta’ San Anton.

Din il-harga kienet esperjenza edukattiva li rawmet I-imhabba lejn il-folklor
malti u wirt l-imghoddi fost l-istudenti taghna, xi haga marbuta
wkoll mas-sillabi u t- taghlim  tal-Malti.  L-istudenti ‘
kellhom esperjenza ta’ kif jahdmu bhala tim,
igassmu x-xoghol bejniethom,
jitghallmu u jiehdu ™ pjacir.

Is-Sa C. Tanti
Ghalliema tal-Malti




Is-sena skolastika riesqa lejn it-tmiem taghha
u hekk ukoll [-attivitajiet sportivi. L-ahhar
kompetizzjonijiet li sejrin niendu sehem fihom :
huma din il-gimgha stess, atletika u futbol, li filhom

ghazilna studenti mill-Ewwel sar-Raba’ Sena. Attivita
ohra marbuta mal-futbol hi dik li ser jiehdu sehem xi
studenti mill-Ewwel Sena u li se tkun biex jingabru
fondi ghall-karita b’risq il-Puttinu Cares.

L-ghazla tal-istudenti ghall-atletika kienet ibbazata fuq il-wirja li huma taw matul
Jum I-Isport, fejn nofs il-jum kien iddedikat lil dan I-isport hekk sabih.

- Bl-ghajnuna tal-ghalliema tal-edukazzjoni fizika u |-ghalliema l|-ohra, stajna
nwessghu hafna aktar |-ghazla tal-attivitajiet fejn I-istudenti kollha kellhom
l-opportunita li jiendu sehem fxi tellieqa tal-giri, gbiz jew tfigh tal-ballun. L-istudenti
rebbieha ta’ kull attivita hadu medalja tad-deheb, fidda jew bronz, unika, bl-arma
tal-iskola fugha. Din kienet opportunita fejn kull tifel seta’ jippartecipa,

jikkompeti u juri I-abbiltajiet u t-talenti tieghu.

o Barra mill-atletika, |-istudenti kkompetew ukoll fil-basketball,
MW % volleyball, handball, touch rugby, softball, hockey, dodgeball,
J bowling u fun games fejn wara li nghatawlhom il-punti, il-klassi
Y li kellha I-akbar ammont ta’ punti kienet rebbieha. lI-klassijiet
rebbieha kienu dawn: 1.1, 2.1, 3.7 u 4.1. L-istudenti kollha ta’
dawn il-klassijiet hadu medalja ohra tad-deheb.

Attivita ohra ta’ success li kienet relatata mal-isport kienet dik li fiha hadu
sehem ghaxar studenti mill-Ewwel sar-Raba’ Sena. In-numru ta’ partecipanti kien
wiehed zghir minhabba li din |-attivita saret fl-Ingilterra, matul il-vaganzi tal-Ghid.
Fost |-ohrajn, l-istudenti ghamlu abseiling, climbing, high ropes, quad biking,
canoeing, kayaking u hafna izjed. Hafna minnhom kienu sports individwali imma
ohrajn kienu jirrikiedu koperazzjoni jew team work biex I-attivitajiet setghu
jirnexxu, bhal canoeing, low ropes, sensory trail...

Din kienet esperjenza ohra sabiha i
ghenet lill-istudenti biex jikbru u
jimmaturaw, jahdmu aktar u jafdaw il ¥

xulxin u fuq kollox jiehdu pjacir F*
b’mod mill-isbah bl-isport.

Is-Sur G. Dapi
Ghalliem tal-PE



Dan il-progett beda fl-Irlanda izda llum il-gurnata
dan isir fhafna pajjizi differenti. ll-krokus huma
fijuri sofor li jinzerghu fhafna skejjel madwar
id-dinja ghal habta ta’ Novembru. Dawn il-fjuri
iy, \Jlkbru f'Jannar, biex imbaghad nhar il-25 ta’
B Jannar infakkru Jum |-Olokawst.

- Kull fjura safra li tinbet tirrapprezenta tifel jew
tifla Lhudi/ja li mietu inno¢entament matul it-
Tieni Gwerra Dinjija. ll-fjuri li jinzerghu huma
sofor peress |i matul it-Tieni Gwerra Dinjija
I-Lhud kellhom jilbsu stilla safra fug hwejjighom *
biex juru li kienu Lhud. II-Lhud sofrew hafna matul it-Tieni Gwerra Dinjija u n-Nazi
gatlu madwar sitt miljun Lhudi.

L-iskola taghna Zzerghet madwar hamsin fjura tul I-ahhar gimgha ta’ Novembru.
Din |-attivita ged jiehu hsiebha |-grupp tat-Teens’ Club immexxi mis-Sa C. Elshout.
Dakinhar li nzerghu I-basal tal-krokus kien gie |-iskola taghna I-E¢c¢ellenza tieghu
I-President ta’ Malta Dr. George Abela. Hu ra lill-istudenti jizirghu I-basal tal-krokus
u tkellem mal-istudenti dwar dan il-progett interessanti li ged jaghmlu.

Teens’ Club ha hsieb isaqqi u jiehu hsieb il-basal tal-krokus. L- |student| tat- Teens’
Club spjegaw lill-istudenti I-ohra s-sinifikat tal-fjuri tal-krokus =~ _= -

u ghaliex dawn qed jinzerghu fhafna skejjel f'pajjizi g
differenti. Jalla li fid-dinja gatt ma jerga’ jkun hawn
genocidji ohra fejn imutu hafna nies minhabba
ragunijiet ta’ diskriminazzjoni u razzizmu.

Is-Sa C. Elshout
Ghalliema

Gurnata Sessjoni Form 1 Form 2 Form 3 Form 4
1
11/6/2010 M'hemmx Ezami | M'hemmx Ezami | M'hemmx Ezami Orali
2
1 Matematika Ingliz Malti Lingwi
14/6/2010 .
: . o i Storja
2 Religjon Gografija Studji So¢jali (General u Option)
1 Lingwi Matematika Ingliz BS / Bijologija
15/6/2010
2 Studji So¢jali Storja Religjon ICT
1 Ingliz Lingwi Matematika Malti
16/6/2010 ,
. . , Storja i
2 Gografija Xjenza (General u Option) Studji So¢jali
1 Bijologija/D&T gt'lr;‘j'ﬁaECv [r’(fl‘;/j
17/6/2010 Orali M'hemmx Ezami
° PE Computer
Studies
1
18/6/2010 M'hemmx Ezami Orali M'hemmx Ezami | M'hemmx Ezami
2
1 Kimika / BS Letteratura
21/6/2010 M'hemmx Ezami | M'hemmx Ezami g
> Computer HE
Studies
1 Mailti HE / GC Lingwi Ingliz
22/6/2010 n -
, Gografija
2 Storja ICT (General u Option) Religjon
1 HE / GC Malti Spanjol 3 Matematika
23/6/2010 : -
. e Gografija
2 ICT Religjon Fizika (General u Option)
1
24/6/2010 M'hemmx Ezami | M'hemmx Ezami Orali M'hemmx Ezami
2
1 Xjenza Studji Sogjali GC Taljan3/Franciz3
25/6/2010
2 M'hemmx Ezami | M'hemmx Ezami ICT Fizika
1 D&T D&T HE GC
28/6/2010
2 M'hemmx Ezami | M'hemmx Ezami | M'hemmx Ezami PE

Tagsir tal-kliem - BS (Business Studies); D&T (Design & Technology); GC (Graphical
Communication); PE (Physical Education); HE (Home Economics); TALJAN
3/FRANCIZ3 /SPANJOL 3 (Lingwi Option 3 mibdija fit-3 sena).

N.B. L-ewwel sessjoni DEJJEM tibda fit-8:00am waqt li t-tieni sessjoni

DEJJEM tibda fl-10:30am. lI-brejk ikun fl-10:00am
hlief meta jkun hemm ezami ta’ saghtejn.

- A



KALENDARJU UFFICJALI TAL-ISKOLA 2009 - 2010

25 [Trasformazzjonita’ 1000 flixkun tal-plastik fkontenituri 10 minuti

57 Moving On Together — ¢elebrazzjoni ghall-istudenti kollha tas-Sitt
Sena Primarja tal-Kullegg San Benedittu

31 Secondary Exams & the Adolescent — (ghalliema tal-Guidance/
Counsellor ) — Genituri u studenti tar-Raba’ Sena tal-Liceo.

31 |Quddiesa — Inkurunazzjoni ta’ Sidtna Marija

1 Bidu tan-nofs ta’ nhari

2 |Celebrazzjoni tal-ahhar ghall-istudenti tal-Flames Sena
3 [Jum Ewkaristiku
3

4

Secondary Exams & the Adolescent — (ghalliema tal-Guidance/
Counsellor ) — Genituri u studenti tar-Raba’ Sena tas-Sekondarja

Festa Hiliet
8 |Tranzizzjoni — studenti tas-Sitt Sena Primarja — 12-Zurrieq

11-15 |Ezamijiet orali tal-ahhar tas-sena

16-28 |Ezamijiet tal-ahhar tas-sena

7-9 |INSET
12 |Bidu tal-vaganzi tas-sajf

ll-programm jista’ jinbidel skond il-htiega




Nhar it-30 t'April, l-istudenti kollha tat-tieni sena u xi klassijiet tat-tielet sena setghu
tabilhaqq japprezzaw il-gmiel uniku li hu mzejjen bih il-Port il-Kbir u I-madwar.
ll-harga edukattiva giet organizzata mill-kumitat li jiehu hsieb li l-istudenti ged
jinghataw bizzejjed opportunitajiet li jghinuhom biex jikbru u jkunu jafu x’toffri Malta
u b’hekk isiru cittadini aktar attivi.

L-istudenti rnewlha mill-iskola u d-dghajsa telget mix-xatt ta’ Tas-Sliema. Id-
dghajsa kienet riservata ghall-istudenti biss u tul id-dawra taghna kien hemm ukoll
gwida li spjegat kull post li ghaddejna minnu u anke rrakkontat bicciet mill-Istorja
ta’ Malta.

Kif hallejna Tas-Sliema u I-bini gholi taghha ghaddejna
minn quddiem il-Gzira Manwel u hemm rajna |-Forti
Manwel bid-dehra I-gdida tieghu peress li dan |-ahhar
; _ gie rrestawrat. ll-gwida spjegat fuq I-isptar ta’
= = & ™8 Lazzaret |li kien mibni fuq il-Gzira Manwel u kien

g ‘ @’"3(% ( jintuza min-nies li kien ikollhom il-pesta.

“v ' Qsamna |-Port ta’ Marsamxett u rajna veduti sbieh

tal-Belt Valletta. 1zda zgur li |-iktar veduta li tpaxxi I-ghajn hi dik tal-Port
iI-Kbir. Kif wiehed jagbez il-breakwater tisthajlek diehel go zmien iehor minhabba
I-bini Medjevali li hi mzejna bih il-belt kapitali u anke t-tlett ibliet tal-Kottonera.
ll-bini ta’ difiza li gie mibni mill-Kavallieri u anke mill-Inglizi jaghti dehra unika
lill-Port il-Kbir.

Forti Sant’lermu fuq il-lemin u Forti Rinella fuq ix-xellug jinsabu fid-dahla tal-port.
Forti Sant’/Anglu fil-Birgu, Forti San Mikiel fl-Isla u Forti Rikazli fil-Kalkara, kollha
mibnija mill-Kavallieri, jkomplu jzejnu I-port. Minn fuq id-dghajsa stajna
napprezzaw ukoll il-bini tal-madwar specjalment il-knejjes li jidhru. L-istudenti hadu
gost, tghallmu hafna u hadu hafna ritratti.

Wara din id-dawra kien hemm xi klassijiet li rhewlha lura I-iskola waqt li xi ohrajn
komplew din il-gurnata billi marru [-Belt Valletta. Hawnhekk dawn zaru I-
Konkatidral ta’ San Gwann fejn setghu jaraw wiehed mill-isbah ezempiji tal-
arkitettura Barokka f'Malta. Wara I-istudenti zaru wkoll Casa Rocca Piccola, li hi
dar li nbniet fi zmien il-Kavallieri ta’ San Gwann u ghadha tintuza sal-lum
il-gurnata. II-Markiz u sid id-dar laga’ lill-istudenti u spjegalhom kif kull haga li
hemm fid-dar juru kif il-moda u l-istil ta’ hajja dejjem jinbidel matul iz-zmien.
L-istudenti zaru I-kappella tad-dar, il-kmamar tal-pranzu, il-librerja u
anke giegh tal-bir tad-dar Ii fi zmien il-gwerra kien uzat bhala xelter

min-nies tal-Belt.

Is-Sa C. Elshout
President tal-Kumitat dwar i¢-Cittadinanza

Din is-sena habat |-ghoxrin anniversarju mit-twaqqif tal-Konvenzjoni tad-Drittijiet
tat-Tfal. Ghal dan il-ghan, il-Kummissjoni Ewropea nidiet kompetizzjoni fl-iskejjel
kollha ta’ Malta u Ghawdex fejn I-istudenti kellhom ipendu poster fuq wiehed
mid-drittijiet tat-tfal.

Mill-iskola taghna ppartecCipaw 24 student u ttelighu hafna tpengijiet sbieh u
originali. L-istudenti ffurmaw gruppi ta’ erba’ jew hames membri.
Wara li ddiskutew id-drittijiet fid-dettall, bdew jandmu fuq il-poster
taghhom kemm fil-brejk kif ukoll id-dar.

Xi drittijiet li I-istudenti pingew posters fughom kienu d-dritt -
tal-ghajxien, id-dritt tal-ugwaljanza, id-dritt tal-protezzjoni u
hajja sabiha u d-dritt ghall-htigijiet bazi¢i. L-istudenti uzaw '

materjali differenti fuq il-poster taghhom u anke kuluri * :

differenti.

ll-posters kollha li saru mill-istudenti Maltin ged jigu esebiti fl-uffic¢ju li
jirrapprezenta I-Kummissjoni Ewropea, fDar I-Ewropa. Dawk I-istudenti li hadu
sehem f'din I-esebizzjoni u bosta ohrajn li jixtiequ jitghallmu iktar fuq id-drittijiet
tat-tfal se jkollhom anke l-opportunita |i fis-sajf jattendu weekend organizzat
mill-Kummissarju tat-Tfal. Hawn se jitghallmu iktar dwar id-drittijiet tat-tfal u anke
se jaghmlu hbieb godda!

|Is-Sa C Elshout
Ghalliema

Matul it-tieni gimgha ta’ Mejju, l-iskola taghna lagghat grupp ta’ ghalliema u studenti
minn Cipru u I-ltalja ghall-ahhar laggha tal-progett Comenius tal-Unjoni Ewropea.
L-iskola taghna hija I-koordinatur ta’ dan il-progett ta’sentejn bit-titlu Endemic and
Indigenous Species and their Protection.

L-ghan tal-progett kien li [-istudenti jitghallmu aktar dwar speci endemici u indigeni
ta’ pjanti u annimali fit-tliet pajjizi partec¢ipanti, filwaqt li jinghataw ukoll taghrif dwar
kif jipprotegu dawn I-istess speci. L-informazzjoni migbura mill-istudenti ngabret
fuqg DVD u se tkun accessibbli wkoll mill-website tal-iskola taghna. Permezz
tal-fondi moghtija mill-Unjoni Ewropea, il-grupp tal-Comenius ged jibni wkoll serra
fuq il-bejt tal-iskola, li fiha se jigu mkabbra whud mill-ispeci ta’ pjanti li
fughom saret ir-ricerka.

Is-Sa Kirsty Callus
Ghalliema/Koordinatric¢i tal-Progett Comenius

Ghall-ewwel darba f'din l-iskola giet organizzata harga edukattiva
fKemmuna. L-istudenti ta’ Teens’ Club u bosta studenti minn
klassijiet differenti kellhom l-opportunita jaghmlu xi haga li
'mhix tas-soltu, jimxu u jitghallmu fuq il-bini storiku u I-ambjent
naturali li nsibu fKemmuna. Matul din il-harga edukattiva
‘& akkumpanjatna s-Sa Annalise Falzon min-Nature Trust li tatna
+ hafna informazzjoni utli.

Wasalna bil-lan¢a bejn il-Kmiemen maghruf ukoll bhala Blue Lagoon u
minn hemm bdejna I-mixja taghna madwar il-gzira. Imxejna mad-dawra tan-naha
ta’ fug u rajna Dahlet il-Amair, il-bajja ta’ San Nikola u anke I-bajja ta’ Santa Marija.
Rajna l-unika lukanda li nsibu fuq Kemmuna u waqgafna fejn il-Forn. Zmien ilu dan
il-post kien jintuza bhala Forn tal-Hobz izda llum insibu biss post mitlug. Hemm
il-hsieb li fil-futur dan isir ¢entru ta’ ricerka fuq il-flora u I-fawna ta’ Kemmuna.

Qabel il-popolazzjoni ta’ Kemmuna kienet ta’ xi sittin familja. lllum insibu biss
familja wahda li toqghod fKemmuna. Bosta min-nies kienu telqu minn Kemmuna
fis-snin sittin meta bosta Maltin u Ghawdxin emigraw lejn |I-Awstralja, il-Kanada u
l-Istati Uniti. Rajna wkoll i¢c-Cimiterju ta’ Kemmuna u anke I|-kappella ta’ Santa
Marija li tinfetah biss il-Fadd.

Wagqt il-mixja taghna kellna ukoll I-opportunita naraw kif isir ir-ringing tal-ghasafar
mill-Bird Life. Membru tal-Bird Life libbes i¢-¢urkett lill-Bufula s-Safra, wizinha,
kejlilha gwenhajha u wara halliha libera tgawdi |-kwiet ta” Kemmuna.

Fuq din il-gzira zorna wkoll il-fdalijiet tal-‘Palazz’ kif isibuh illum. Dan il-bini kien
sptar tal-pesta li kien jintuza biex jizolaw il-morda bil-pesta minhabba li din kienet
tittiehed hafna. lllum dan il-bini jinsab mitluq u ghandu bzonn restawr.

Biex tkun gurnata kompluta, mxejna sat-Torri ta’ Santa Marija u anke dhalna
fit-Torri. Voluntiera mill-NGO Din I-Art Helwa, gew minn Ghawdex u fethulna
t-Torri. Dawn tawna wkoll spjegazzjoni fuq |-uzu tat-Torri fi Zzmien il-Kavallieri.
Dorna isfel u anke tlajna fuq il-bejt tat-Torri minn fejn kellna veduti meraviljuzi
tal-gzejjer Maltin. Dan it-torri jinsab fi stat impekkabbli peress |li ghadu kif gie
rrestawrat.

Hafna mill-istudenti ammettew li gatt ma kienu mxew
fuq Kemmuna. Kemmuna hi tassew gzira unika
mimlija bajjiet, widien u gherien u anke bini
interessanti.
Is-Sa C. Elshout
Ghalliema




ll-produzzjoni ghal Jum il-Premjazzjoni ta’ din is-sena kienet esperjenza gdida
ghal zewg ragunijiet ewlenin. L-ewwel u qabel kollox, din kienet |-ewwel
produzzjoni li I-iskola taghna tellghet f'darha. Din hija xorti kbir
ghalina li minn issa ’l| quddiem nistghu nippjanaw o
kull attivita ghal fuq palk fdarna stess, minghajr
l-iskarigg li kien ikollna fis-snin l-imghoddija li
rridu mmorru fi swali ohra barra mill-iskola.

Armonija hija produzzjoni ta’ madwar siegha,
b’doza gawwija ta’ muzika, zfin u kant. U ghal
din ir-raguni nghid li din kienet ukoll esperjenza
gdida, ghax fil-fatt kienet [-ewwel produzzjoni
ghal Jum il-Premjazzjoni li fiha ghaggadna dawn &g
l-elementi kollha flimkien.

Armonija titratta dwar erba’ zghazagh b’talenti differenti, imma li minhabba
ragunijiet varji dawn sabu diffikultajiet kbar sabiex jirrealizzaw il-holma taghhom
li jkomplu jistudjaw b’'mod specjalizzat fil-qasam
taghhom. Kollox isib postu malli fix-xena
jidhol l-interlokutur, li ghalih m’hemmx
o problema |i ma tissolviex. U dawn iz-
\ zghazagh malajr spi¢caw fl-aqwa skola
\ tal-arti espressiva taht is-supervizjoni ta’
MR ghalliema professjonali u ta’ reputazzjoni
%) |

gholja. U bhal kull haga onhra fil-hajja, mhux
' kollox ward u zahar. Insibu mumenti fejn
' kien hemm min ged jithajjar i¢edi ghall-
B pressjonijiet. Imma haga bhal din, I-
"% interlokutur zgur ma kienx ser ihalliha

ghaddejja lixxa. U mnalla, ghax dawn I-artisti
zghar taghna fl-ahhar inghaqdu ma’ grupp kbir ta’ studenti ohra biex offrew finali
spettakolari u fl-istess hin raw il-holma taghhom issir realta.

Biex dan kollu kien possibbli, kien hemm tim kbir ta’ ghalliema li taw sehem kbir
u hadmu bla heda sabiex din il- produzzjoni  setghet kienet

possibbli. Difficli li nsemmi il kulhadd hawn, imma s-
sehem taghhom kien fattur ewlieni ghas-success
ta’ din il-produzzjoni, specjalment
ghall-finali spettakolari

o taghha.

Is-Sur K. Scicluna
Ghalliem

Dan il-kuncett seta’ jintlahaq permezz ta’ harga edukattiva li l-istudenti tal-Home
Economics tar-Raba’ Sena flimkien mal-ghalliema taghhom attendew waqt
programm ta’ gurnata.

|z-zjara bdiet frazzett fil-limiti tal-lmgarr Malta fejn tigi pprattikata I-biedja organika.
Hawnekk  Il-istudenti setghu jifhmu ahjar kif tvarja din is-sistema ta’
biedja Dbil- ‘vantaggi u l-izvantaggi kollha taghha meta
| mgabbla mal-metodu konvenzjonali. Minbarra

WSS

goff ta’ Hal Far sabiex I-istudenti jifhmu ahjar
‘il-process involut meta persuna tigi biex
_ taghmel uzu minn din il-prattika. L-istudenti
inghataw  taghrif dwar il-pro¢ess tas-
2 separazzjoni ta’ dan l-iskart, kif ukoll dwar kif dan jigi riciklat
kemm f'Malta (metall, tajers u skart tal-gnien), kif ukoll barra minn Malta
(I-elettronika u I-hgieg).

Permezz ta’ dawn iz-zjarat I-istudenti saru iktar konxji ta’ kif ghandhom jaghmlu
l-ahjar uzu mir-rizorsi ta’ madwarhom sabiex titjieb ir-relazzjoni bejn il-harsien
tal-ambjent u I-kwalita™ tal-hajja.

Is-Sa R. Zammit
Ghalliema tal-Home Economics

IS-SAHHA U S-SIGURTA 'L BARRA MIR-RIXTELLU

Forsi hafna mill-attenzjoni fejn tikkon¢erna s-sahha u s-sigurta normalment
tiffoka fuq linji gwida u pratti¢i gewwa I-bini tal-iskola u qgajla jigina fmohhna
biex niegfu u nahsbu ftit dwar perikli li jezistu barra r-rixtellu. Ghaldagstant
il-kuntatt ta’ llum se jressagna mill-grib lejn xi nuqqasijiet li probabbilment
nippratikaw b’mod awtomatiku, minghajr ma nahsbu dwar ir-riperkussjonijiet
li jista’ jkollhom fuq sahhitna.

ll-mixja lejn l-iskola

Jekk kemme-il darba naghzel li nerhilha lejn l-iskola bil-mixi ghandi nogghod
attent li nimxi fuqg il-bankina, insegwi sew il-moviment tal-vetturi billi nimxi
bil-fac¢ata u nuza s-sens tas-smigh tajjeb. Qatt m’ghandi nigri u ghandi
nevita li nagsam bl-amment, minn kantuniera jew minn xi post fejn ma nkunx
nidher tajjeb.

Uzu tas-servizzi ta’ sigurta

Biex nagsam it-triq ghandi naghmel uzu miz-zebra crossing ul/jew mit-traffic
lights. Bhalma wiehed seta’ jinnota, wara hafna insistenza mal-awtoritajiet
ikkoncernati, twahnlu t-traffic lights quddiem il-kancell principali tal-iskola.
Importanti li taghmel |-ahjar uzu minnhom billi tagsam meta I|-kulur ghall-
pedestriji jkun ahdar, kun ¢ert li I-karozzi wagfu u kemm jista’ jkun agsam fi
grupp sabiex innaqqgsu I-uzu frekwenti ta’ dan is-servizz minhabba i t-trig
tkun xi ftit traffikuza f'dawk il-hinijiet.

Genituri li jwasslu lil uliedhom bil-vetturi privati

Ghandna nirrispettaw il-ligijiet sabiex nipprotegu sahhet uliedna u
ghaldagstant ghandna nharsu t-fraffic lights u naghtu ¢ans lill-pedestriji
jagsmu, insuqu b’attenzjoni u mhux b’velocita, nevitaw double parking sabiex
ma nohonqux il-wisa’ tat-triq u nimblukkaw it-traffiku, ma nsuqux wrong way,
inhallu l-entratura prin¢ipali ac¢essibbli f'kull hin u ma nidhlux bil-vettura
fl-iskola minghajr awtorizzazzjoni.

Grazzi tal-attenzjoni

Is-Sa R. Zammit
Responsabbli mis-sahha u s-sigurta

Nhar |-Erbgha 19 ta’ Mejju, sittax-il student tat-tielet sena |i ghazlu
s-suggett tal-Istudju tal-Kompjuter flimkien mas-Sur A.
Galea u s-Sinjorina R. Mamo, zaru |-Embed
Exhibition li ttellghet fil-lukanda Excelsior, il-
Furjana. Barra li zaru din il-fiera, Il-istudenti
taghna kellhom i¢-¢ans jahdmu f'workshops
bir-rowbots tal-Lego.

Dawn is-saghtejn li fihom l-istudenti hadmu fil-
workshops taru malajr minhabba li I-istudenti
kienu motivati hafna u kkoncentrati fuq il-bic¢a
xoghol li inghatatilhom. Huma  riedu
jipprogrammaw ir-rowbot biex jghaddi minn §o labirint. Tinstema’ facli,

imma biex ghamlu dan riedu jkejlu d-distanza li kellu
jghaddi minnha r-rowbot, kif ukoll riedu jiskopru kif

ir-rowbot seta’ jdur 90° u 45°. Wara kellhom
jahdmu xi kalkoli biex imbaghad juzawhom
fil-programm ta’ fuq il-kompjuter biex &%
imexxu r-rowbot.

Meta tqis li dawn I-istudenti ftit kienu uzaw dan
il-programm u r-rowbots, kif ukoll li tghallmu billi
esperimentaw dak il-hin, din |-attivita kienet success.
Tant hu hekk li malli ezatt hrigna mill-fiera kien hemm xi studenti li
stagsewna meta se nergghu naghmlu xi attivita simili.

L-istudenti tat-tieni sena li se jaghzlu I-Istudju tal-Kompjuter
is-sena d-diehla se jkollhom ¢ans mhux biss li jzuru
fieri simili bhal dawn imma |i jkunu jistghu
jipprogrammaw dawn it-tip ta’ robots fil-klassi
wkoll minhabba li r-rowbotics se jkun parti mis-
sillabu tal-Istudju tal-Kompjuter mis-sena d-
diehla. M’ghandix dubju li I-motivazzjoni u t-
taghlim b’'mod formali mhux se jkun
nieges f'dawn it-tip ta’ lezzjonijiet.

Is-Sur A. Galea u s-Sa R. Mamo
Ghalliema tal-Istudju tal-Kompjuter

